
तुकाराम हे त्यांचे लहानपणीचे नाव.
घरी अठाराविश्वे दारिद्र्य.अण्णाभाऊ जन्मले 
त्यावेळी फकिराने बेडसगावाचा खजिना 
लुटून आणला होता. त्यातील काही भाग 
अण्णांच्या पालण पोषणासाठी फकिराने 
वालूबाइकडे दिला होता. लहानपणापासूनच 
अण्णांना जातीयतेचे विषमतेचे, दारिद्र्याचे 
आणि  अंधश्रद्धेचे चटके सहन करावे लागले. 
त्यामुळे अण्णांनी जे लिहिलं, जे आपल्या 
लेखणीतून साकारलं. ते कल्पनेतलं नाही तर 
स्वतः भोगलेलं, स्वतःजगलेल आहे तेच त्यांनी 
कागदावर उतरवल आहे आणि म्हणूनच 
एवढ्या आत्मविश्वासाने  त्यांनी ‘ही पृथ्वी 
शेषाच्या मस्तकावर तरलेली नसून दलित 
कष्टकऱ्यांच्या तळहातावर तरलेली आहे, असा 
ठामपणे दावा केलेला आहे.

अण्णाभाऊंचे शिक्षण केवळ दीड 
दिवसाचे परंतु, त्यांनी साकारलेल साहित्य 
आणि त्यातून दिलेला संदेश हा आजही 
तितकाच मार्गदर्शक आहे.अण्णा भाऊनी 
औपचारिक शाळेत शिक्षण घेतले नसले तरी 
त्यांना इथल्या रूढी परंपरा, जातीय विषमता, 
समाजातील पराकोटीच्या अंधश्रद्धा आणि 
जगण्यासाठी कराव्या लागणाऱ्या संघर्ष यांनी 
त्यांना लिहिते केले आणि म्हणून त्यांचे लिखाण 
हे वास्तववादी,  कष्टकऱ्यांचे जगणं, कष्टकऱ्यांचे 
दःुख मांडणारे आहे. “अण्णा भाऊंचे नायक व 
नायिका ही प्रतिनायक किंवा न-नायक नाहीत, 
तर ते प्रतिकूल परिस्थितीतही स्वातंत्र्य व 
न्यायासाठी प्राणार्पण करायला तयार असणारे 
धीरोदात्त नायक आहेत. म्हणून अण्णा भाऊंचे 
साहित्य जगातल्या अभिजात साहित्याच्या 
तुलनेत किंचित उजवे ठरते. आर्थिक कुचंबणा, 
सामाजिक प्रतिष्ठा, उच्चवर्णीयांकडून होणारा 
अन्याय यातूनही माणूसपण जपणाऱ्या अण्णा 
भाऊंनी रेखाटलेली पात्रे सामान्य माणसाच्या 
जगण्याला बळ देत राहतात.”

अण्णा भाऊ म्हणतात, “माझी जीवनावर 
फार निष्ठा असून मला माणसं फार आवडतात. 

त्यांची श्रमशक्ती महान आहे. ती जगतात. 
जगाला जगवतात, त्यांच्या बळावरच हे जग 
चालतं. त्यांची झुंज आणि त्यांचे यश यावर 
माझा विश्वास आहे. त्यांना विद्रुप करायला 
आवडत नाही.”अण्णा भाऊंनी आपल्या कथेत 
कंजारी, कैकाडी, डोंबारी, गोसावी, बेलदार, 
घिसाडी, नंदीवाले, वडार, फासेपारधी, डवरी 
भिकारी, गारुडी अशा भटक्या विमुक्तांचे जग 
आणि त्यांच्या भावविश्वाचे दर्शन ठळकपणे 
केले आहे, त्यामुळे अण्णा भाऊंना केवळ 
ग्रामीण कथाकारांच्या यादीत बसवता येणार 
नाही. मराठी कथेला अपरिचित असलेल्या 
भटक्या समाजघटकांचे जगणे, त्यांचा संघर्ष, 
त्यांचे भावविश्व यांचे चित्रण पहिल्यांदा अण्णा 
भाऊंनी केले आहे. अलुतेदार, बलुतेदार, 
वतनदार यांच्या पलीकडेही असलेल्या 
समाजघटकांची ठळकपणे दखल अण्णा 
भाऊंनी घेतलेली दिसते.

आंबेडकरवादी अण्णा भाऊ –
अण्णा भाऊ साठे यांच्यावर मार्क्सवादी 

विचारसरणीचा प्रभाव असला तरी त्यांच्या 
साहित्यात आंबेडकरवादी विचारधाराही 
तितक्याच ताकदीने अवतरली आहे. डॉ. 
बाबासाहेब आंबेडकर यांच्याबद्दल अण्णा 
भाऊंना अपार प्रेम वाटत होते. त्याची 
अभिव्यक्ती लेखनाद्वारे झालेली दिसते. फुले, 
शाहू, आंबेडकरांनी जो विचार मांडला तोच 
विचार अण्णा भाऊ साठे यांनी साहित्यातून 
आविष्कृ त केला आहे. महापुरुषांची 
सामाजिक न्यायाची भूमिका अण्णा भाऊंनी 
प्रकर्षाने मांडली आहे. अण्णा भाऊ साठे 
यांच्या साहित्यात भारतीय संविधानातील 
न्याय, स्वातंत्र्य, समता, बंधुता, धर्मनिरपेक्षता, 
मानवता इत्यादी मूल्ये आढळतात. त्यांच्या 
पात्रांचा वर्तनविचार हा या मूल्यांना 
जोपासणारा आहे. फुले, आंबेडकरांच्या 
विचारांचा वारसा खऱ्या अर्थाने अण्णा भाऊंनी 
समर्थपणे पेलला आहे. डॉ. आंबेडकरांनी 
सांगितलेली विज्ञाननिष्ठा अण्णा भाऊनी 

जोपासली आहे.
 वारणेच्या खोऱ्यात या कादंबरीतील 

निवेदन या संदर्भात महत्त्वाचे आहे..”.... पाय 
तिथं परमेश्वर मग भटजीची काय जरुर आहे? 
आणि भटजीच्या पंचांगात पाहून जर सर्व 
करायचं तर माणसाला काहीच करता येणार 
नाही. लग्नच काय, परंतु ऊसाला पाणीसुद्धा 
पाजता येणार नाही. .... रोज उठून मुहूर्त 
पाहायचा म्हटलं तर आमचे बारा वाजतील. 
अहो मरायसाठी देखील पंचांग चाळावं लागेल. 
म्हणून म्हणतो, आता नवा कायदा सुरू करा.” 
यावरून अण्णा भाऊ मनुवादी विचारांना 
नाकारून विज्ञानाची कास धरतात असे म्हणावे 
लागेल. त्यांनी चिखलातील कमळ, अलगुज, 
वैजयंता या कादंबऱ्यांतून अंधश्रद्धेमुळे होणारे 
स्त्रियांचे शोषण रेखाटून वैज्ञानिक जागृती 
किती महत्त्वाची आहे, हे सूचित केले आहे. 
बाबासाहेबांनी सांगितलेल्या मानवतेचा जागर 
केला म्हणूनच अण्णा भाऊंच्या लेखनाला 
वेगळेपण प्राप्त झाले आहे. बाबासाहेबांची 
सामाजिक न्यायाची, शोषणमुक्तीची चळवळ 
तर त्यांनी अतिशय जवळून पाहिली आहे. 
फुले, आंबेडकरांनी सामाजिक प्रश्नांना 
प्रत्यक्ष वाचा फोडण्याचे काम केले. तर 
अण्णा भाऊंनी त्यांचा विचार साहित्याच्या 
माध्यमातून तळागाळापर्यंत पोहोचविण्याचे 

कार्य केले. महापुरुषांना केवळ डोक्यावर 
घेऊन मिरवणाऱ्यांपैकी अण्णा भाऊ नव्हते. 
या महापुरुषांचे विचार कथा, कादंबरी आणि 
शाहिरीच्या माध्यमातून जनमानसात पेरण्याचे 
महान कार्य अण्णा भाऊंनी केले आहे.त्यामुळे 
त्याचा परिणाम अण्णा भाऊंच्या लेखनावर 
दिसतो. सृष्टीची निर्मिती ईश्वराने केली नाही, 
या आंबेडकरवादी भूमिकेचे प्रतिबिबं अण्णा 
भाऊंच्या लेखनात पडलेले दिसते धर्माच्या 
नावाखाली गरिबांची पिळवणूक करण्यासाठी 
ईश्वराची निर्मिती केली गेली. हा आंबेडकरी 
विचार अण्णा भाऊंच्या मनावर ठसला 
होता.त्यामुळेच अण्णा भाऊंनी आपल्या 
वगनाट्याची सुरुवातही गणपतीऐवजी 
मातृभूमीला, छत्रपती शिवरायांना वंदन करून 
केली आहे.हा एक क्रांतीवादी बदल अण्णा 
भाऊनी शाहिरी परंपरेत केला आहे.

डॉ. आंबेडकरांनी देव, धर्म, रूढी, 
परंपरा यांना नाकारले. अण्णा भाऊंनीही 
या अनिष्ट गोष्टींचे समर्थन केलेले दिसत 
नाही. उलट विज्ञानवादाची दिशा त्यांच्या 
लेखनातून सापडते. अण्णा भाऊ साठे जरी 

डॉ. बाबासाहेब आंबेडकर यांच्या चळवळीत 
खांद्याला खांदा लावून लढले नसले, डॉ. 
बाबासाहेब आंबेडकर यांच्या चरित्राचे वा 
त्यांच्या चळवळीचे प्रत्यक्ष चित्रण अण्णा भाऊ 
यांनी केले नसले तरी आयुष्याच्या उत्तरार्धात 
मात्र त्यांनी बाबासाहेबांचे विचार प्रमाण 
मानून आपल्या साहित्यकलेच्या माध्यमातून 
त्याचा सर्वदरू प्रचार-प्रसार केला. त्या काळी 
मराठी साहित्यात आंबेडकरी विचार इतक्या 
प्राणपणाने मांडणारा साहित्यिक क्वचितच 
सापडेल. आपला अनुभव, प्रतिभा आणि 
बाबासाहेबांचा विचार यातून साहित्याचा 
मळा फुलवणारे ते थोर आंबेडकरवादी 
साहित्यसम्राट होते. शाहीर संभाजी भगत 
यांनी फुले-आंबेडकर आणि अण्णा भाऊ साठे 
ही साखळी समजावून सांगताना खूप सुंदर 
उदाहरण दिले आहे. “ब्राह्मणाचे कसब हा 
ग्रंथ महात्मा फुले यांनी कुणबी, माळी समवेत 
महार आणि मांग समाजाला अर्पण केला. डॉ. 
बाबासाहेब आंबेडकर यांनी आपला हू वेअर 
द शुद्रा हा ग्रंथ महात्मा फुले यांना अर्पण 
केला. तर अण्णा भाऊ साठे यांनी आपली 

प्रसिद्ध कादंबरी फकिरा ही डॉ.बाबासाहेब 
आंबेडकरांच्या झुंजार लेखणीस अर्पण केली.”

छत्रपती शिवरायांची महती 
सातासमुद्रापार पोहचविणारे अण्णा भाऊ हे 
या देशातील पहिलेच क्रांतीकारी शिवशाहीर. 
मात्र ते केवळ समाज व्यवस्थेने कनिष्ठ 
मानलेल्या मांग जातीत जन्माला आले म्हणून 
हा हिमालयाच्या उंचीचा समाज सुधारक, 
मानवतावादी साहित्यकार या महाराष्ट् राच्या 
मातीत मात्र उपेक्षितच राहिला.त्यांचे साहित्य 
जागातिक भाषेत भाषांतरीत झाले, जगाला 
त्यांची महती कळाली परंतु, या देशात 
ते आजही उपेक्षितच आहेत.त्यांच्या मांग 
समाजानेही त्यांना पाहिजे तसे स्वीकारलेले 
दिसत नाही.त्यांचा शिक्षणाचा,संघर्षाचा नि 
स्वाभिमानाचा विचार समोर घेऊन जाणे हिच 
त्यांना जयंतीदिनी खरी आदरांजली ठरेल.

-विनोद सिधंू मधुकर बोरकर,
 मु.पो.पांगरी नवघरे,तां.मालेगाव 

जि.वाशीम.
 मो.९३७३३३५४५५ 

“जो कलावंत जनतेची कदर करतो. त्यांचीच कदर 
जनता करते.हे मी प्रथम शिकून नंतर लेखन करीत असतो. 
माझा माझ्या देशावर, जनतेवर नि तिच्या संघर्षावर अढळ 
विश्वास आहे. हा देश सुखी व्हावा, इथे समता नांदावी या 

महाराष्ट्र भूमीचे नंदनवन व्हावे, अशी मला दररोज स्वप्ने पडत 
असतात. ती मंगल स्वप्ने पाहत पाहत मी लिहीत असतो. केवळ 
कल्पनेचे कृत्रिम डोळे लावून जीवनातील सत्य दिसत नसते. 
सत्य हृदयाने मिळवावे लागते. डोळ्यांनी सर्व दिसते. पण हे 
साहित्यिकाला हात देत नाही, उलट दगा देते. माझा असा 

दावा आहे की, ही पृथ्वी शेषाच्या मस्तकावर तरलेली नसून 
दलितांच्या तळहातावर तरलेली आहे.” ह्या होळी जरी आपण 
वाचला तरी आपल्याला अण्णाभाऊंच्या साहित्याची आणि 

त्यांच्या विचारांची उंची दिसून येईल. अण्णाभाऊ साठे म्हणजे 
मराठी साहित्याच्या इतिहासातील एक सुवर्ण पान आहे.दिनांक 

०१ ऑगस्ट १९२०  रोजी सांगली जिल्ह्यातील वाटेगाव या 
ठिकाणी वालूबाई आणि भाऊराव साठे यांच्या पोटी इथल्या 

समाज व्यवस्थेने बहिष्कृ त केलेल्या मांग जातीत अण्णा 
भाऊंचा जन्म झाला. 

उपेक्षितांच्या जगण्याला बळ देणारा साहित्यकार : अण्णा भाऊ साठे
अंधश्रद्धेवर कठोर प्रहार करणारे विज्ञानवादी अण्णा भाऊ –

अण्णा भाउंच्या साहित्यात कोठेही अनिष्ट चालीरीती किंवा रूढी परंपरा यांना थारा दिलेला दिसत नाही उलट कोणतेही शिक्षण नसताना 
ते आधुनिकता आणि विज्ञानवाद जोपासतांना दिसतात. एका अर्थाने अण्णा भाऊंच्या कथा ह्या भविष्यातील चळवळीचा वेध घेणाऱ्या आहेत, 

बरबाद्या कंजारीमधील बरबाद्याचं जातपंचायतीविरुद्धचं बंड असो,सापळा कथेतील हरीबा महाराचा गावबंदीविरुद्धचा लढा  असो, मरीआईचा 
गाडामधील नाना पाटलाचे अंधश्रद्धेविरुद्ध उभे ठाकणे असो, आवडी मधील देशमुखाच्या आवडीचे तिच्या भावानेच केलेले ऑनर किलिगं असो, 

अनेक कथांमधून ‘बिलवरी’, ‘आवडी’, ‘गीता’, ‘चंद्रभागा’ यांसारख्या नायिका आपल्याला त्यांच्या हक्कासाठी लढताना दिसतात. सापळा कथेतील 
मेलेली ढोरं ओढण्यासाठी वापरली जाणारी ‘कावडणी’ हरीबा महाराकडून फोडणे हे विद्रोही भावनेचेच प्रत्येक आहे. एकूणच, अण्णा भाऊंच्या 

कथा ह्या परिवर्तनवादी संवेदनशीलता आणि जीवनदृष्टीचा प्रत्यय देणाऱ्या आणि अंधश्रद्धा-चमत्काराविरुद्ध बंद पुकारणाऱ्या आहेत.
डॉ. प्रकाश दकुळे म्हणतात, “अंधश्रद्धेमुळे सामान्य माणूस अधिक दबलेला आणि पिचलेला होता. वैज्ञानिक गोष्टींचा स्वीकार करणे हे पाप 

समजले जात होते. अशा परिस्थितीत समाजाला जागे करण्यासाठी अण्णा भाऊंनी साहित्यातून विज्ञाननिष्ठा आणि बुद्धिवाद ही मूल्ये मांडली.” 
अण्णा भाऊंच्या अनेक व्यक्तिरेखा अंधश्रद्धेला, ईश्वराला नाकारतात. मरीआइचा गाडा या कथेतील नाना विज्ञानवादी आहे. मरीआई आली आणि 

रोगराई पसरली म्हणून हवालदिल झालेले गावकरी जेव्हा ‘चाकं बंद झाली पाहिजे’ असं म्हणतात. तेव्हा नाना म्हणतो, “आपल्या शिवारातनं 
आगिनगाडी रोज जातीया. एका मालगाडीला साठ डबा असतो आनि एका डब्याला चार चाकं असतात. म्हंजी समदी मिळून दोनशे चाळीस चाकं 

असत्यात. ती आधी गुमान बंद करा.” यातून नाना विज्ञानवादी भूमिकेचा पुरस्कार करणारा आहे असे दिसते. बरबाद्या कंजारी, दे.भ.चं भूत, भुताचा 
मळा, जोगीण, स्मशानातील सोनं या कथांतून अण्णा भाऊंनी ग्रामीण समाजातील अंधश्रद्धेच्या विरोधात दंड थोपटून त्यांचा नायक खंबीरपणे उभा 

केला आहे आणि विज्ञाननिष्ठा जोपासली आहे.जी आजच्या एकविसाव्या युगातही आपल्याला झेपणारी नाही.

मूर्तिजापूर : महाराष्ट् राचे मुख्यमंत्री देवेंद्र 
फडणवीस यांच्या वाढदिवसानिमित्त तसेच 
स्व. अजित पवार यांच्या जयंतीचे औचित्य 
साधून मूर्तिजापूर शहरात ‘छत्रपती शिवाजी 
महाराज महसूल समाधान शिबिराचे’ 
आयोजन करण्यात आले. या शिबिराला 
मूर्तिजापूर विधानसभा मतदारसंघातील 
नागरिकांनी मोठ्या संख्येने उपस्थित राहून 
विविध शासकीय योजनांचा लाभ घेतला. 
महसूल विभागासह विविध शासकीय 
विभागांच्या माध्यमातून नागरिकांच्या 
प्रलंबित समस्या आणि विविध प्रशासकीय 
अडचणींचे निराकरण करण्यासाठी या 
शिबिराचे आयोजन करण्यात आले होते.

या समाधान शिबिराच्या माध्यमातून 
मूर्तिजापूर तालुक्यातील आत्महत्याग्रस्त 
शेतकरी कुटंुबांना आर्थिक मदत, विविध 
प्रकारचे शासकीय दाखले तसेच शासनाच्या 
विविध योजनांतर्गत पात्र लाभार्थ्यांना 

लाभ देण्यात आला. अनेक दिवसांपासून 
विविध कार्यालयांमध्ये प्रलंबित असलेल्या 
नागरिकांच्या समस्या एकाच ठिकाणी 
सोडविण्यात आल्याने उपस्थित नागरिकांनी 
समाधान व्यक्त केले.

या कार्यक्रमाला आमदार हरीश 
पिपंळे, उपविभागीय अधिकारी संदीपकुमार 
आप्पा, बार्शीटाकळीचे उपविभागीय 
अधिकारी डॉ. मिलिदं जगदाळे, आयोजक 
मूर्तिजापूर तहसीलदार शिल्पाताई बोबडे, 

व तहसीलदार रवींद्र कापसीकर, नगराध्यक्ष 
हर्षल साबळे, गटनेते गजानन नाकात, 
उपाध्यक्ष रोहित अवलवार, आत्मा समितीचे 
तालुकाध्यक्ष शामाल भूषण कोकाटे, 
उपविभागीय पोलीस अधिकारी वैशाली मुळे, 
ठाणेदार धर्मेंद्र जोशी, ठाणेदार नावकर, कृषी 
अधिकारी दीपक तायडे, संदीप जळमकर  
इब्राहिम घाणीवाला,  राहुल पाटील, 
राम खंडारे  यांच्यासह विविध विभागांचे 
अधिकारी व कर्मचारी उपस्थित होते.

कार्यक्रमाच्या प्रारंभी उपस्थित 
मान्यवरांचे स्वागत करण्यात आले. 
तहसीलदार शिल्पाताई बोबडे यांनी 
मान्यवरांचे शाल व रोपटे देऊन स्वागत केले. 
यावेळी उपविभागीय अधिकारी संदीपकुमार 
आप्पा यांनी प्रास्ताविकातून महसूल विभाग 
हा जनतेच्या सेवेसाठी सदैव तत्पर असून, 
नागरिकांच्या विविध समस्या तातडीने 
सोडविण्यासाठी अशा समाधान शिबिरांचे 
आयोजन करण्यात येत असल्याचे सांगितले.

शिबिरामध्ये विविध शासकीय विभागांचे 
अधिकारी उपस्थित असल्याने नागरिकांना 
आपल्या समस्या मांडण्यासाठी एकाच 
छताखाली सुविधा उपलब्ध झाली. विविध 
दाखले, शासकीय योजनांचा लाभ, शेतकरी 
व सर्वसामान्य नागरिकांच्या समस्यांचे 
निराकरण तसेच आत्महत्याग्रस्त शेतकरी 
कुटंुबांना मदत यासह अनेक प्रकरणांवर 
संबंधित विभागाच्या अधिकाऱ्यांनी तातडीने 
कार्यवाही केली. या शिबिराला मिळालेल्या 
उत्स्फूर्त  प्रतिसादामुळे प्रशासन आणि 
नागरिक यांच्यातील समन्वय अधिक दृढ 
झाला. शासनाच्या विविध योजना आणि 
सुविधांचा लाभ थेट गरजू नागरिकांपर्यंत 
पोहोचविण्यासाठी अशा प्रकारच्या शिबिरांचे 
नियमित आयोजन व्हावे, अशी अपेक्षाही 
यावेळी नागरिकांनी व्यक्त केली. समाधान 
शिबिराच्या माध्यमातून गरजू नागरिकांना 
विविध योजनांचा लाभ आणि आवश्यक 
दाखले मिळाल्याने नागरिकांनी प्रशासनाचे 
आभार मानत समाधान व्यक्त केले.

छत्रपती शिवाजी महाराज महसूल समाधान छत्रपती शिवाजी महाराज महसूल समाधान 
शिबिरात अनेक गरजूंना विविध योजनांचा लाभशिबिरात अनेक गरजूंना विविध योजनांचा लाभ

    प्रतिनिधी     १ ऑगस्ट

आलेगाव : आलेगाव परिक्षेत्रातील 
नामवंत विद्यालय नूतन विद्यालय मध्ये 
दिनांक 31 जुलै 2026 शुक्रवारला 
श्री प्रदीप गुजर गटविस्तार अधिकारी 
पातुर पंचायत समिती तसेच श्री अनंत 
लव्हाळे विस्तार अधिकारी पातुर 
श्री प्रतीक नागापुरे ग्राम अधिकारी 
गोंधळवाडी सामाजिक कार्यकर्ते 
अमोल घायवट जांब नूतन विद्यालयाचे 
अध्यक्ष श्री अक्षय जी जैन, प्राचार्य नूतन 
विद्यालय राठोड सर पर्यवेक्षक माळी 
सर ,प्राचार्य ,जैन साध्वी प्रभा प्रकाश 
कॉन्व्हेंट महावीर सर आदी मान्यवर 
उपस्थित होते. 

नूतन विद्यालयाच्या प्रांगणामध्ये 
उपस्थित मान्यवरांच्या हस्ते नूतन 
वृक्षाचे रोपण करण्यात आले तसेच 
मागील वर्षी लावलेल्या झाडाचा 
वाढदिवस सुद्धा केक कापून उपस्थित 

मान्यवरांच्या हस्ते करण्यात आले 
याप्रसंगी उपस्थित अतिथींचे संस्थेच्या 
तर्फे  स्वागत करण्यात आले आणि नूतन 
विद्यालयाचे शिपाई श्री पद्माकर जी 
पातोडे यांच्या सेवापुर्ती निमित्त त्यांचा 
सुद्धा सत्कार उपस्थित मान्यवरांनी 
केले.     माननीय गटविस्तार अधिकारी 
यांनी उपस्थित विद्यार्थ्यांना वृक्षारोपण 
करण्यासोबतच वृक्ष संवर्धनाची 
सुद्धा सवय लावावी असे विद्यार्थ्यांना 
सांगितले उपस्थित मान्यवरांनी 
विद्यालयाच्या वृक्ष संवर्धनाच्या 
सवयीला पाहून विद्यालयाचे खूप खूप 
कौतुक केले. या कार्यक्रमाकरिता नूतन 
विद्यालयाचे सर्व शिक्षक कर्मचारी 
तसेच गुरु गणेश मिश्री जैन कनिष्ठ 
महाविद्यालयाचे सर्व शिक्षक कर्मचारी 
आणि जैन साध्वी प्रभा प्रकाश कॉन्व्हेंट 
चे सर्व शिक्षक कर्मचारी उपस्थित होते.

गट विस्तार अधिकारी पातुर हस्ते गट विस्तार अधिकारी पातुर हस्ते 
नूतन विद्यालयात वृक्षारोपणनूतन विद्यालयात वृक्षारोपण

हातरूण : रस्त्यावर सांडपाणी 
साचल्याने विद्यार्थी, महिला व 
वाहनधारकांना त्रास होत आहे. 
ग्राम हातरुण येथे मोठ्या रस्त्याचे 
काँक्रीटीकरण झाले. परंतु आतील 
गल्लीतील

  बसस्टँड ते नासिरखानच्या 
घरापर्यंत मोठ्या प्रामाणात 
काँक्रीटीकरण करण्यात आले. मेन 
चौक पर्यंत बाकी आहे. ढलाईचा रस्ता 
असल्यामुळे रस्त्यावर पावसाच्या 
पाण्यामुळे मोठा खड्डा तयार झाला 
असून, या खड्ड ्यात सतत पाणी साचत 
असल्याने परिसरातील नागरिकांना 
मोठा त्रास सहन करावा लागत आहे.

या मार्गावरून दररोज शाळकरी 
विद्यार्थी, ये-जा करणारे नागरिक व 
महिला तसेच दचुाकी व चारचाकी 
वाहनधारकांची मोठ्या प्रमाणावर वर्दळ 
असते. मात्र पाण्याखाली खड्ड ्याची 
खोली दिसत नसल्याने वाहन घसरून 
अपघात होण्याची शक्यता निर्माण 
झाली आहे. शाळकरी विद्यार्थ्यांना 

रस्ता ओलांडताना जीव मुठीत धरून 
जावे लागत असून, महिलांनाही मोठ्या 
अडचणींचा सामना करावा लागत आहे.

पावसाळ्यात ही समस्या अधिक 
गंभीर बनत असून, एखादी मोठी 
दरु्घटना घडण्यापूर्वीच ग्राम प्रशासनाने  
तातडीने  रस्त्याची दरुुस्ती करावी, 
अशी मागणी नागरिकांकडून होत आहे.

“अपघात झाल्यानंतर जाग 
येण्यापेक्षा ग्रामप्रशासनाने तात्काळ 
उपाययोजना करून नागरिकांना 
दिलासा द्यावा,” अशी अपेक्षा 
नागरिकांनी व्यक्त केली आहे सध्या 
ग्राम पंचायतीमध्ये प्रशासक शासन 
असल्यामुळे विविध विकासकामे व 
नवीन  कामांनाशासनाच्या निर्देशानुसार 
काही मर्यादा आहेत मात्र नागरिकांच्या 
अड़चनींची आम्हाला पूर्ण जानीव आहे 
संबंधित रसत्यावर पावसामुळे मोठ्या 
प्रमाणात पानी साजुन चिखल होत 
असून हॉट यामुड़े नागरीकांना त्रास 
होत आहे. प्रशासनाच्या निदर्शनास बाब 
आणुन देण्यात येईल.

हातरुण गावात रस्त्यावर सांडपाणी साचल्याने  हातरुण गावात रस्त्यावर सांडपाणी साचल्याने  
विद्यार्थी, महिला व वाहनधारक त्रस्तविद्यार्थी, महिला व वाहनधारक त्रस्त

अकोला  : 1 आॅगस्ट पासून 
अकोला शहरात हेल्मेट सक्तीचा आदेश 
देण्यात आला. परंतु बरेच वाहन चालक 

विना हेल्मेट दिसल्यामुळे त्यांच्यावर 
कारवाई करण्यात येत आहे. वाहतूक 
शाखा पोलिस चौकाचौकात तपासणी 

करीत आहेत. हेल्मेट सक्तीचा आदेश 
नागरिकांच्या सुरक्षेची संबंधित आहे. 
त्यामुळे त्याचे पालन करावे असे 
आवाहन जिल्हा प्रशासनाने केले 
आहे. जिल्हाधिकारी कार्यालयात तर 
हेल्मेट शिवाय येणाऱ्यांना आजपासून 
प्रवेश बंदी राहणार आहे. नागरिकांनी 
नियमांचे काटेकोर पालन करावे. 
दचुाकी चालकाने हेल्मेट शिवाय वाहन 
चालवू नये. तसे दिसल्यास दंड वसूल 
करण्यात येत आहे.

हले्मेट न घालणाऱ्यांवर कारवाई सुरूहले्मेट न घालणाऱ्यांवर कारवाई सुरू

हिवरखेड : येथील स्थानिक 
रहिवासी हसंतोष शर्मा यांनी यांचा 
वाढदिवस जि. प. कन्या शाळेत 
विद्यार्थ्यांना शालेय साहित्य वितरित 
करून साजरा केला.

वाढदिवस म्हटल की 
प्रत्येकांच्या समोर डी जे पार्टी दारू 
मटण असे समोर येते पण जगात 
दानशूर व्यक्तीची सुद्धा कमी नाही 
असे उदाहरण हिवरखेड येथील 
दानशूर स्व सुरजबाई शर्मा यांचे 
पुत्र संतोष शर्मा हे आहेत यांनी 
चिमुकल्या विद्यार्थ्यांना शालेय 
वस्तू पेन्सिल , शॉपनर, खोडरबल, 
पाणी पिण्यासाठी बाटली अशा 

विविध वस्तूचे वितरण करण्यात 
आले यावेळी शाळेचे मुख्याध्यापक 
खिरोडकार, खडसे, आम्ले मैडम, 

भोपळे मैडम, घायल मैडम सामाजिक 
कार्यकर्ते चितंामणराव खिरोडकार, 
प्रशांत भोपळे उपस्थित होते.

वायफळ खर्च न करता विद्यार्थांना शालेय साहित्य वितरितवायफळ खर्च न करता विद्यार्थांना शालेय साहित्य वितरित
    प्रतिनिधी         १ ऑगस्ट

आलेगाव (विशेष प्रतिनिधी):
पातूर तालुक्यातील 

आलेगावयेथील निर्गुणा नदीवरील 
पुलाचे संरक्षक कठडे (सुरक्षा 
भितंी) गेल्या वर्षभरापासून पुराच्या 
पाण्यात वाहून गेले आहेत. या 
गंभीर समस्येकडे प्रशासनाचे लक्ष 
वेधण्यासाठी वृत्तपत्रांमधून वारंवार 
बातम्या प्रसिद्ध करण्यातदिली. मात्र, 
वर्ष उलटूनही सार्वजनिक बांधकाम 
विभागाला (PWD) अद्याप जाग 
आलेली नाही.

प्रशासनाच्या या ढिम्म आणि 
बेजबाबदार कारभारामुळे या 
पुलावरून प्रवास करणाऱ्या 
नागरिकांना रोज जीव मुठीत 
धरून प्रवास करावा लागत आहे. 
सार्वजनिक बांधकाम विभाग 
एखाद्या मोठ्या अपघाताची किंवा 
जीवितहानीची वाट पाहत आहे का, 
असा संतप्त सवाल ग्रामस्थांकडून 
उपस्थित केला जात आहे.

मुसळधार पावसात पाण्याचा 
अंदाज न आल्यास एखादे वाहन 
थेट नदीपात्रात कोसळण्याची भीती 
व्यक्त केली जात आहे. त्यामुळे 
या पुलावरून प्रवास करणे सध्या 
जीवघेणे ठरत असून, सार्वजनिक 
बांधकाम विभागाने तातडीने कठडे 
उभारून नागरिकांच्या सुरक्षिततेची 
उपाययोजना करावी, अशी जोरदार 
मागणी ग्रामस्थांनी केली आहे.

आलेगाव येथील निर्गुणा नदी 
पुलाचे कठडे वर्षभरापासून गायब

प्रशासनाच्या 
दुर्लक्षाचा कळस!

जीवघेणा प्रवास आणि धोक्याची घंटा
आलेगाव येथील निर्गुणा नदीवरील हा पूल परिसरातील दळणवळणाच्या दृष्टीने 
अत्यंत महत्त्वाचा आहे. दररोज शेकडो लहान-मोठी वाहने, दचुाकीस्वार आणि 
विशेषतः शाळकरी विद्यार्थी या पुलावरून ये-जा करतात. पावसाळ्यात नदीला 
पूर आल्यास पुलाची परिस्थिती अधिकच धोकादायक बनते.

